
1. Умумий қоидалар
1.1. НКМК етказиб берувчиларнинг дастлабки малака танлови тўғрисидаги ушбу Низом (кейинги ўринларда – Низом деб юритилади) корхонанинг харид қилиш тартиб-таомилларида иштирок этиш учун потенциал етказиб берувчиларнинг дастлабки малака танловини ташкил этиш ва ўтказишнинг умумий тартиби, етказиб берувчилар ишончлилигини баҳолаш метологияси ва мезонларини белгилайди. 
1.2. Дастлабки малака танлови тартиб-таомили (кейинги ўринларда – танлов деб юритилади), умумий харид қилиш жараёнининг қисми ҳисобланади, бунда танлов натижаси шартнома/контракт тузиш учун асос бўлмайди.
1.3. Тартиб-таомил энг яхши таклифни танлаш ва тендер орқали амалга ошириладиган харидларга нисбатан қўлланилади. Электрон/биржа савдолари орқали амалга ошириладиган харидлар бўйича давлат харидлари иштирокчиларига қўйиладиган талабларга мувофиқлиги учун жавобгарлик уларни савдога рухсат берадиган электрон майдонлар операторларига юклатилган.

1.4. Корхона томонидан ишлаб чиқариладиган маҳсулотлар сифатига бевосита таъсир этувчи товарларни (ускуналар, хом ашё, материаллар ва ш.к.) потенциал етказиб берувчилари малакадан ўтишлари лозим. 

1.5. Танлов тартиб-таомилидан муваффақиятли ўтган потенциал етказиб берувчилар маъқулланган етказиб берувчилар реестрига бир йилдан ортиқ бўлмаган муддатга киритилади.

2. Термин ва таърифлар
	Администратор
	Харидларнинг потенциал иштирокчилари ҳужжатлари билан ишлаш мажбуриятлари, шунингдек комиссия котиби вазифаси юкланган корхона бўлими/хизмати ёки ходимлари гуруҳи

	Комиссия
	Корхона буйруғи билан тасдиқланган таркибдаги Навоий кон-металлургия комбинатининг етказиб берувчилар дастлабки малака танлови бўйича комиссияси

	Буюртмачи
	Навоий кон-металлургия комбинати 

	Корхона
	Навоий кон-металлургия комбинати

	Талабнома
	Корхона харидларининг потенциал иштирокчиси мақомига даъво қилувчининг юридик мақоми, молиявий, тижорат, техник имкониятлари тўғрисидаги маълумотларни ўз ичига олган ҳужжатлар тўплами

	Етказиб берувчи
	Ишлаб чиқариш ва/ёки савдо фаолиятини, шунингдек хизматлар кўрсатиш ва/ёки ишларни бажаришни амалга оширувчи юридик ёки жисмоний шахс, шу жумладан Ўзбекистон Республикаси норезиденти 

	Дастлабки малака танлови
	Буюртмачи томонидан кейинчалик навбатдаги харидларда иштирок этиши учун малакали етказиб берувчиларни аниқлаш мақсадида потенциал етказиб берувчи талабномаларини текшириш тартиб-таомили

	Талабгор
	Харид қилиш тартиб-таомилида қатнашишдан манфаатдор бўлган, дастлабки малака танлови учун талабнома тақдим этган етказиб берувчи 

	Махсус ахборот портали
	Ваколатли органда ўрнатилган тартибда рўйхатдан ўтган давлат харидларининг махсус ахборот порталлари

	Харидлар иштирокчиси
	Талабнома тақдим этган ҳамда экспертиза натижаларига кўра, тегишли малака талабларига мувофиқ, деб топилган ва маъқулланган етказиб берувчилар реестрига киритилган етказиб берувчи


3. Дастлабки малака танловининг мақсад ва вазифалари
3.1. Дастлабки малака танлови мақсадлари қуйидагилар:
· корхонанинг эҳтиёжлари учун товарлар, ишлар ва хизматлар етказиб беришни амалга ошириш бўйича талабгорларнинг молиявий, тижорат, ишлаб чиқариш ва техник имкониятларини аниқлаш ва ўрганиш; 
· жаҳон амалиётларини ҳисобга олган ҳолда Ўзбекистон Республикаси қонунчилигига мувофиқ иштирокчиларнинг ишончлилигини текшириш; 
· иштирокчиларни баҳолаш тизими ва текшириш инструментларини аниқлаш; 

· иштирокчиларнинг ишончлилигини баҳолаш ва танлаш жараёнида камситилишга йўл қўймаслик;

· манфаатлар тўқнашуви, коррупция аломатлари юзага келишининг мавжуд эмаслиги. 
3.2. Дастлабки малака танлови қуйидаги вазифалар ҳал этилинишини таъминлайди:
· етказиб берувчилар томонидан шартномалар/контрактлар бўйича мажбуриятларни бажармаслик хатарларини пасайтириш;
· корхонанинг узлуксиз ишлаши ва ривожланишини таъминловчи зарур сифатдаги товарлар, ишлар, хизматларни ўз вақтида харид қилинишини амалга ошириш;
· корхона пул маблағларидан фойдаланишнинг оқилоналиги ва самарадорлигини ошириш;
· корхона харидларида иштирок этишнинг тенг ҳуқуқли ва адолатли шарт-шароитларни таъминлаш;
· етказиб берувчиларни танлашда манфаатлар тўқнашуви, коррупцияга йўл қўймаслик. 
4. Етказиб берувчиларни дастлабки малака танловини ўтказиш принциплари
4.1. Етказиб берувчилар дастлабки малака танловининг асосий принциплари қуйидагилар: 
1) Ихтиёрийлик ва шаффофлик принципи. Етказиб берувчилар дастлабки малака танлови тартиб-таомили тўғрисидаги маълумотлар барча манфаатдор томонлар учун очиқ, шаффоф бўлади. Ахборот алмашуви ихтиёрий асосда амалга оширилади. 

2) Тенг ҳуқуқлилик ва рақобат принципи. Дастлабки малака танлови тартиби ва баҳолаш мезонлари ушбу Низом билан белгиланади ҳамда барча учун бир хил ҳисобланади. 
3) Алоҳида таҳлил принципи НКМК харидларида иштирок этиш учун ҳар бир талабгорнинг маълумотларини ўрганишни кўзда тутади. 

4) Самарадорлик принципи потенциал этказиб берувчиларни якуний натижа – нархлар ва сифатнинг оптимал мувофиқлиги билан маҳсулот етказиб берилишига эришиш мақсадида таклиф қилинаётган товарларнинг (ишлар, хизматларнинг) сифат, техник ва эксплуатацион тавсифларини ривожлантириш ва яхшилашга йўналтиради. 

5) Зарур эҳтиёткорлик принципи потенциал етказиб берувчи тўғрисидаги маълумотларни унинг ишончлилиги бўйича текширишнинг барча мавжуд имкониятларидан фойдаланишни кўзда тутади. 
6) Асосланганлик ва мутаносиблик принципи. Юқори даражада мураккабликдаги маҳсулотларни харид қилиш харид натижалари самарадорлигини таъминлаш учун алоҳида жараён сифатида малака танловидан фойдаланишни талаб қилади. 
7) Фактларни ҳар томонлама тадқиқ қилиш принципи талабгорлар тўғрисидаги маълумотларни тадқиқ қилишда комплекс ёндашувга, шу жумладан ҳам тақдим этилган ҳужжатларни ўрганишга, ҳам зарур бўлганда корхоналар – потенциал етказиб берувчиларни техник аудитдан ўтказишга татбиқ этилади. 
8) Тўлдириш учун талаб этилган шаклларни унификациялаш (бир хиллаштириш) принципи талабгорларга тенг ҳуқуқли талаблар шарти ҳисобланади.
9) Муддатлилик принципи. НКМК етказиб берувчиси сифатида унинг фаолият самарадорлигини мониторинг қилиш ва баҳолаш мақсадида харид қилиш иштирокчиси мақомининг вақт бўйича чекловини бир йилга белгилайди. 

10) Асосли қарор принципи комиссияга талабгорларнинг имкониятларини ҳар томонлама ўрганиш, иштирокчига комиссия қарорлари устидан шикоят қилиш, апелляция инстанциясига эса қарорларни қайта кўриб чиқиш имконини беради. 
11) Назорат қилиш принципи талабгорларни барча босқичларда сифатли текшириш ва малакасини баҳолашни таъминлайди. 

12) Чегаралаш принципи комиссия томонидан қабул қилинадиган ҳамда ишчи гуруҳ ва Администратор томонидан қонуний ҳуқуқли қарорлар қабул қиладиган масалалар доирасини белгилайди.
5. Талабгорлар томонидан талабнома бериш тартиби 
5.1. Ушбу Низом шартларига мувофиқ дастлабки малака танлови тартиб-таомилида талабгор сифатида иштирок этиш учун талабнома тақдим этган мулкчилик шаклидан қатъий назар, ҳар қандай юридик/жисмоний шахслар, Ўзбекистон Республикаси резидентлари ва норезидентлари иштирок этиши мумкин. Низом етказиб берувчиларни дастлабки малака танловини ўтказиш тўғрисидаги хабарнома билан биргаликда корхонанинг расмий веб-сайти - www.ngmk.uz да жойлаштирилади. 
5.2. Талабгор дастлабки малака танлов тартиб-таомилида иштирок этиши учун Талабнома расмийлаштириши ва 1-иловада кўрсатилган ҳужжатларни тақдим этиши лозим. Талабнома ва мажбурий ҳужжатлар тўплами қуйидаги ҳужжатларни ўз ичига олади (лекин улар билан чегараланмайди):
· Дастлабки малака танлови ўтказиш учун талабнома;

· Таъсис ҳужжатлари ва давлат рўйхатидан ўтказилганлиги тўғрисидаги гувоҳнома;
· Охирги 2 йилдаги молиявий ҳисобот, зарур ҳолатда аудиторлик текширувлари ёки солиқ органлари ҳисоботлари билан тасдиқланган молиявий ҳисобот; 
· экологик, гигиеник сертификатлаш, текшириш, калибрлаш тўғрисидаги тегишли гувоҳномалар ёки синов баёнлари, сифат сертификатлари, мувофиқлик сертификатлари, шу жумладан хавфсизлик талабларига мувофиқлик сертификатлари, маҳсулот паспортлари; 

· Талабгорнинг ишбилармонлик обрўси даражасини (ишчи-ходимлари малакаси, етказиб бериш, ишларни бажариш, хизмат кўрсатиш соҳасида тажрибага эгалигини) тасдиқловчи бошқа ҳужжатлар ва қўшимча маълумотлар. 

5.3. Талабнома талабгор томонидан predkval@ngmk.uz. электрон почта манзилига электрон шаклда юборилади. Барча ҳужжатлар сканер қилинган оригинал шаклда pdf форматида тақдим этилади.
5.4. Талабномалар, шунингдек, дастлабки малака танловига оид барча ёзишмалар ва ҳужжатлар алмашинуви ўзбек ёки рус тилларида ёзма кўринишда тузилади. Талабнома таркибига киритилган тасдиқловчи ҳужжатлар ўзбек ёки рус тилларига аниқ таржимаси илова қилинган тақдирда, бошқа тилда ҳам тақдим этилиши мумкин.
5.5. Тақдим этилган маълумотлар тўлиқлиги текширилгандан сўнг, талабгорнинг талабномаси техник, юридик ва молиявий экспертизани ўз ичига олган текширувдан ўтиши керак. 

5.6. Тақдим этилган ҳужжатлар асосида талабгорларнинг ушбу Низомнинг ўрнатилган талабларига мувофиқлиги Комиссия ишчи гуруҳи мутахассислари томонидан баҳоланади. 

5.7. Талабгорларга қўйиладиган талаблар дастлабки малаканинг барча иштирокчиларига тенг даражада қўлланилади. 

6. Ўтказиладиган текширишларнинг турлари ва мезонлари 
6.1. Дастлабки малака танлови икки усулда амалга оширилади: 
1)
ҳужжатларни текшириш – талабгор томонидан тўлдирилган талабномалар ва тасдиқловчи ҳужжатларини таҳлил қилиш; 

2)
техник текшириш – потенциал етказиб берувчини фаолиятини амалга ошириш жойида аудитдан ўтказиш. 

6.2. Техник аудит комиссия томонидан тегишли қарор қабул қилингандан кейин, агар зарур бўлса, талабгорнинг ишлаб чиқариш фаолиятини қўшимча ўрганиш учун қўлланилади. 

6.3. Етказиб берувчиларнинг дастлабки малака танлови қуйидаги босқичларни ўз ичига олади: 

6.3.1. Талабгор томонидан тўлдирилган талабнома ва ҳужжатлар тўплами Администраторнинг электрон манзилига (predkval@ngmk.uz) тақдим этилади. 
6.3.2. Администратор бир иш куни мобайнида талабноманинг тўғрилигини текширади (бирламчи текшириш) ва улар мувофиқ бўлган тақдирда, техник, юридик ва молиявий экспертизадан ўтказиш учун комиссия ишчи гуруҳига кўриб чиқиш учун тақдим этади. Талабгор томонидан тақдим этилган маълумотлар ушбу Низом 1-иловасида кўрсатилганларга мос келмаган ёки улар тўлиқ бўлмаган ҳажмда тақдим этилган тақдирда, Администратор рад этиш сабабларини кўрсатган ҳолда талабгор талабномасини рад этади. 
6.3.3. Ишчи гуруҳ томонидан талабгорнинг талабномаси, шу жумладан илова қилинган таъсис ва бошқа талаб қилинадиган ҳужжатлар қуйидаги тартибда кўриб чиқилади: 
	Текшириш турлари
	Текшириш мезонлари
	Изоҳ 
	Муддат / масъул ижрочилар

	умумий
	Талабгорга оид маълумотларнинг мавжудлигини Ўзбекистон Республикаси Давлат статистика қўмитасининг веб-сайтидаги Корхоналар ва ташкилотларнинг ягона регистри ёки Ягона интерактив давлат хизматлари портали (ёки бошқа мамлакатларнинг ўхшаш манбалари) маълумотлари бўйича кўрсатилган реквизитлар билан текшириш. 
	реестрда ёки бошқа мамлакатларнинг шунга ўхшаш манбаларида маълумот мавжуд бўлмаганда, талабгор четлаштирилади
	бир иш кунидан ортиқ бўлмаган муддатда / Администратор

	умумий
	Агар талабгор фаолияти лицензияланадиган бўлса, берилган лицензиялар реестрида (лицензияловчи органларнинг расмий сайтларида) маълумотларнинг мавжудлигини текшириш 
	реестрда ёки бошқа мамлакатларнинг шунга ўхшаш манбаларида маълумот мавжуд бўлмаганда, талабгор четлаштирилади
	бир иш кунидан ортиқ бўлмаган муддатда / Администратор

	умумий
	Давлат харидларининг махсус ахборот порталида инсофсиз ижрочилар реестри, шунингдек тўланиши лозим бўлган ҚҚС миқдорини камайтириш ҳуқуқини суиистеъмол қилган корхоналар рўйхати бўйича маълумотларнинг мавжудлигини текшириш
	реестрда ёки бошқа мамлакатларнинг шунга ўхшаш манбаларида маълумот мавжуд бўлмаганда, талабгор четлаштирилади
	бир иш кунидан ортиқ бўлмаган муддатда / Администратор

	умумий
	Талабгорнинг ишбилармонлик обрўси тўғрисидаги маълумотларни, шу жумладан Интернет тармоғидан унинг хўжалик фаолияти тўғрисидаги хабарлар билан ОАВнинг веб-сайтлари, талабгорнинг расмий веб-сайти, у аъзо бўлган тармоқ уюшмалари ва бирлашмаларининг веб-сайтлари орқали текшириш. 
	талабгор тўғрисида маълумот бўлмаган тақдирда, талабгор четлаштирилади 
	бир иш кунидан ортиқ бўлмаган муддатда / Администратор

	умумий / техник
	Талабгорнинг референс-варақа таҳлил бўйича бозордаги иш тажрибаси ва кадрлари салоҳиятини баҳолаш 
	маълумот бўлмаган тақдирда, талабгор четлаштирилади
	бир иш кунидан ортиқ бўлмаган муддатда / Администратор ва техник мутахассислар 

	техник 
	Тақдим этилган сертификатлар ва сифат гувоҳномалари мувофиқли-гини текшириш
	мувофиқ келмаган тақдирда, талабгор четлаштирилади
	бир иш кунидан ортиқ бўлмаган муддатда / стан-дартлаштириш, метрология, сертификатлаш-тириш ва сифат менежменти тизимлари хизмати мутахассиси 

	техник аудит
	Потенциал етказиб берувчининг ўз вақтида сифатли маҳсулот ишлаб чиқариш қобилиятини аниқлаш, унинг ишлаб чиқариш қуввати, иш тажрибасини баҳолаш, шунингдек, меҳнатни муҳофаза қилиш, хавфсизлик техникаси, атроф-муҳитни муҳофаза қилиш талабларига мувофиқлигини баҳолаш.
	йўлга қўйилган ишлаб чиқариши ва ишлаб чиқарилган маҳсулотларнинг сифат назорати мавжуд бўлмаган тақдирда, талабгор четлаштирилади
	Етти календарь кунидан ортиқ бўлмаган муддатда / Таркиб комиссия томонидан белгиланади 

	молиявий
	Тақдим этилган молиявий ҳисобот таҳлили
	салбий молиявий натижа ёки айланма воситалар мавжуд бўлмаганда, талабгор четлаштирилади 
	бир иш кунидан ортиқ бўлмаган муддатда / молия хизмати мутахассиси

	молиявий
	Солиқлар ва бошқа мажбурий тўловларни тўлаш бўйича қарздорлик мавжудлиги тўғрисидаги маълумотларни, шунингдек тўланиши лозим бўлган ҚҚС суммасини камайтириш ҳуқуқини суиистеъмол қилган корхоналар рўйхатини ўрганиш
	Қарздорлик мавжуд бўлган тақдирда, талабгор четлаштирилади
	бир иш кунидан ортиқ бўлмаган муддатда /

молия хизмати мутахассиси

	молиявий
	Имтиёзли солиқ режимини тақдим этадиган ва/ёки молиявий операцияларни амалга оширишда маълумотларни ошкор қилиш ва тақдим этишни назарда тутмайдиган давлатлар ёки ҳудудларда (оффшор ҳудудлар) талабгорнинг ва унинг банк ҳисобларининг рўйхатдан ўтказилишини текшириш.
	Агар тасдиқланса, талабгор четлаштирилади
	бир иш кунидан ортиқ бўлмаган муддатда / молия хизмати мутахассиси

	юридик
	Таъсис ҳужжатлари ва фаолияти қонуний ҳуқуқлилигига доир лицензияларни ўрганиш
	Агар фаолият соҳаси НКМК эҳтиёжларига мос келмаган ёки берилган лицензиялар муддати тугаган (тугайдиган) тақдирда, талабгор четлаштирилади
	бир иш кунидан ортиқ бўлмаган муддатда / юридик хизмат мутахассиси

	юридик
	Талабгорнинг корхона билан илгари тузилган шартномалар бўйича ўз зиммасига олган мажбуриятларнинг ижро этилмаганлиги ёки лозим даражада ижро этилмаганганлиги бўйича судда иши кўрилганлигини текшириш
	Агар тасдиқланса, талабгор четлаштирилади
	бир иш кунидан ортиқ бўлмаган муддатда / юридик хизмат мутахассиси


7. Ҳамкорлик тўғрисида қарор қабул қилиш мезонлари 
7.1. Техник, молиявий ва юридик текширишлар тугаши билан, Администратор бир иш куни мобайнида комиссия баёнини келишиш учун тайёрлайди. 
7.2. Комиссия мажлислари ҳар ойда юзма-юз шаклда, зарур ҳолларда – ҳар ҳафта сиртқи шаклда ўтказилади. 

7.3. Талабгорнинг малакавий талабларга мувофиқлиги тўғрисидаги ижобий қарор уни корхона харидларида иштирок этишга таклиф этиш учун асос бўлиб хизмат қилади ва бир иш куни мобайнида унга буюртманомада кўрсатилган товарлар (ишлар, хизматлар) тоифалари бўйича корхона харидларига рухсат бериш тўғрисида тегишли хабарнома юборилади. 

7.4. Талабгор текширувлар мобайнида четлаштирилган тақдирда, талабгорга бир иш куни мобайнида рад этиш сабабларини кўрсатган ҳолда, харидларга рухсат бериш рад этилганлиги тўғрисида тегишли хабарнома юборилади. 

7.5. Талабнома ва ҳужжатлар тўпламида қуйидаги ҳолатлар мавжуд бўлса, харидга қабул қилишни рад этиш амалга оширилади: 
· ҳужжатларни расмийлаштиришда ушбу Низом талабларига жиддий равишда жавоб бермайди;
· талабгор томонидан ушбу низом талабларига жавоб бермаган ҳолда тақдим этилган;

· талабгор томонидан ҳужжатлар ушбу Низом талабларига мувофиқ тўлиқ ҳажмда бўлмаган тарзда тақдим этилган ёки ҳужжатларда ишончсиз маълумотлар мавжуд; 

· яққол арифметик хатолар, кўплаб тузатишлар мавжуд.
8. Маъқулланган етказиб берувчилар реестрини юритиш ва ҳужжатларни сақлаш тартиби
8.1. Дастлабки малака танловини ўтказиш натижаси корхонанинг харидларида иштирок этиш ҳуқуқини берувчи маъқулланган етказиб берувчилар реестри ҳисобланади.

8.2. Маъқулланган етказиб берувчиларнинг реестри корхонанинг ички фойдаланиш учун ҳужжати ҳисобланади ҳамда эълон қилинмайди ёки бошқа шахсларга берилмайди. 

8.3. Реестрни юритиш, шунингдек, талабгор талабномалари, ўтказилган экспертиза бўйича ҳужжатлар ва комиссия баёнларини сақлаш учун жавобгарлик Администраторга юклатилади.

9. Потенциал етказиб берувчилар мониторингини юритиш
9.1. Малака муддати тугагаши билан етказиб берувчи – харидлар иштирокчиси ўз мақомини йўқотади ва реестрдан чиқарилади. Бунда, етказиб берувчи илгари қабул қилинган шартнома мажбуриятларини лозим даражада ижро этган тақдирда, комиссия қарори асосида малакали етказиб берувчи мақоми узайтирилиши мумкин. 
9.2. Маъқулланган етказиб берувчилар реестрига киритилган, харидлар иштирокчиси томонидан илгари тузилган шартномалар бўйича қабул қилинган мажбуриятлари ижро этилмаганлиги ёки лозим даражада ижро этилмаганлиги тўғрисида маълумотлар харидлар бўлимлари ёки шартномалар тузиш билан шуғулланадиган бошқа хизматлар томонидан тақдим этилган тақдирда, иштирокчи реестрдан чиқарилади ҳамда бу ҳақида унга тегишли хабарнома юборилади. 
10. Низоларни ҳал қилиш тартиби ва томонлар жавобгарлиги 

10.1. Дастлабки малака танловини ўтказиш жараёнида юзага келадиган низолар комиссия мажлисларида кўриб чиқилади. 
10.2.  Талабгорлардан бири дастлабки малака танлови тартиб-таомилини ўтказиш жараёнида уни харид қилишда иштирок этишдан четлатилишини асоссиз деб ҳисоблаган тақдирда, ўзининг ассолантирилган шикоятини info@ngmk.uz электрон манзилига юбориш ҳуқуқига эга. 
10.3. Ушбу Низомнинг лозим даражада ижроси учун қуйидагилар жавобгар ҳисобланади:

· Администратор комиссияга тақдим этилган ҳужжатларнинг ишончлилиги ва тўлиқлиги учун; 

· комиссия ва ишчи гуруҳ аъзолари махфий ахборотни ошкор қилмаслик, талабгорлар, комиссия ва ишчи гуруҳининг бошқа аъзолари билан тил бириктиришга йўл қўймаслик, талабгорни асоссиз равишда четлатиш, талабгорнинг номувофиқлигини эътиборга олмаслик, шунингдек бошқа ғайриҳуқуқий хатти-ҳаракатлар учун. 
	“КИРИТИЛДИ”

Навоий кон-металлургия комбинати
______________

“___” __________ 2021 йил
	
	“КЕЛИШИЛДИ”

Ўзбекистон Республикаси Молия вазирлиги

______________

“___” __________ 2021 йил
	
	“КЕЛИШИЛДИ”

Ўзбекистон Республикаси Давлат активларини бошқариш агентлиги

______________

“___” __________2021 йил

Бош директор ўринбосари в.б.

Ж.В. Новикова

Д.Х. Бахранова

Ж.Т. Хасанов 

Моддий-техник таъминот

М.У. Амонов

Лойиҳа офиси раҳбари в.б.





С.Ш. Мирякубов

Тартибот-махфийлик

М.Х. Қаландарова
Илова
талабгорнинг махсус бланкида чиқиш хати санаси ва рақами кўрсатилган ҳолда

Дастлабки малака танловини ўтказишга 

ТАЛАБНОМА
	Маълумотлар номи
	Тўлдириш учун

	Умумий маълумот
	

	Юридик шахнинг тўлиқ номи 
	

	Ташкилий-ҳуқуқий шакли
	

	Солиқ тўловчининг идентификация рақами/коди
	

	Тадбиркорлик фаолияти турлари (барча лицензияланган фаолият турлари кўрсатилсин)
	

	ИФУТ (агар қўллаш мумкин бўлса)
	

	Мақоми (ишлаб чиқарувчи, дилер, бошқа)
	

	Веб-сайти
	

	Электрон алоқа манзили 
	

	Юридик манзил
	

	Мамлакат
	

	Ҳудуд/вилоят
	

	Туман
	

	Шаҳар/аҳоли пункти
	

	Почта индекси
	

	Кўча 
	

	Уй
	

	Ҳақиқий манзил
	

	Мамлакат
	

	Ҳудуд/вилоят
	

	Туман
	

	Шаҳар/аҳоли пункти
	

	Почта индекси
	

	Кўча 
	

	Уй
	

	Банк реквизитлари 
	

	Асосий ҳ/р, валюта ҳ/р
	

	МФО / Банк коди
	

	Банк номи
	

	Банк манзили
	

	Компания ҳақида қўшимча маълумотлар
	

	Бажарилган ишлар ва лойиҳаларни кўрсатган ҳолда компания фаолиятини тавсифланг
	

	Ходимларнинг умумий сони
	

	Устав капиталининг қиймати 
	

	Бош компаниянинг номи (агар қўллаш мумкин бўлса)
	

	Сизнинг компаниянгиз компаниялар гуруҳига кирадими ёки муносабатларга эгами (улушли иштирок)?
	

	Асосий таъсисчиларнинг номлари ва улушли иштироки % да 
	

	Шўъба корхоналари/филиаллари номлари
	

	Аудиторлик текшируви ўтказилганлиги 
	

	Охирги ўтказилган аудит санаси 
	

	Лицензия рақами ва аудитор номи 
	

	Лицензия ким томонидан берилган?
	

	Раҳбар тўғрисида маълумот 
	

	ФИШ
	

	Биринчи раҳбар лавозими 
	

	Алоқа телефони 
	

	Алоқа учун шахс
	

	ФИШ
	

	Алоқа телефони
	

	Электрон почта
	

	Бўлим
	

	Лавозими
	

	Компания тажрибаси тўғрисида маълумот
	

	Бозорда товарларни етказиб бериш / ишларни бажариш / хизмат кўрсатиш тажрибаси (йил)
	

	Кон-металлургия тармоғида товарларни етказиб бериш / ишларни бажариш / хизмат кўрсатиш тажрибаси (йил)
	

	Ўзбекистон Республикасида товарларни етказиб бериш / ишларни бажариш / хизмат кўрсатиш тажрибаси (йил)
	

	Охирги 3 йил давомида компания томонидан кўрсатилган хизматлар / бажарилган ишлар / амалга оширилган етказиб беришлар буюртмачилар томонидан билдирилган мулоҳазалар билан биргаликда (кон-металлургия саноатига алоқадор битимлар мавжуд бўлганда, асосий битимларни акс эттиринг)
	

	Молиявий баҳолашни амалга ошириш учун маълумот
	

	Охирги 2 (икки) йил кесимида йиллик айланмаси
	

	Сўнгги уч йил кесимида Ўзбекистон Республикасида сотувлар ҳажми
	

	Солиқлар ва бошқа мажбурий тўловлар бўйича қарздорликлар мавжуд эмасми?
	

	Техник баҳолашни ўтказиш учун маълумот
	

	Харидларда иштирок этиш режалаштирилган НКМК харидлар режаси товарлари тоифаси
	

	Маҳсулот ишлаб чиқариш / етказиб беришнинг базавий муддати (кун)
	

	Сифатни таъминлаш ва назорат қилиш
	

	Ишлаб чиқариш / хизмат кўрсатишда сифатни таъминлаш ва назорат қилиш бўйича ҳужжатлаштирилган жараён ва тартиб-таомиллар мавжудми?
	

	Сифат, мувофиқлик сертификатлари, қиёслаш, калибрлаш гувоҳномалари ёки синов баёнлари, эксплуатация ҳужжатлари (техник регламентлар, O’zDSt, ISO, ГОСТ ва шу кабилар) мавжудми?
	

	Меҳнат муҳофазаси, саноат хавфсизлиги ва атроф-муҳит муҳофазаси
	

	Меҳнат муҳофазаси, саноат хавфсизлиги ва атроф-муҳитни муҳофаза қилиш бўйича сертификатлар мавжудми?
	

	Меҳнат муҳофазаси, саноат хавфсизлиги ва атроф-муҳитни муҳофаза қилиш бўйича сиёсат ва тартиб-таомиллар мавжудми?
	

	Юридик баҳолашни ўтказиш учун маълумот 
	

	Сизнинг компаниянгиз ёки компаниянгизнинг қандайдир мансабдор шахслари ёки эгалари сўнгги беш йил мобайнида порахўрлик айбловлари билан боғлиқ, иш юритишда чалкашликларга олиб келадиган ёки молиявий назорат камчиликлари мавжуд жиноий ёки фуқаролик тергови ёхуд судда кўрилган ишлар объекти бўлганми? (Агар бўлса, илтимос, илгари сурилган айбловларни, улар қандай қилиб ҳал этилганлиги ёки агар ҳал қилинмаган бўлса, тергов ёки жараённинг ҳозирги ҳолатини тавсифланг) 
	

	Компания фаолиятининг умумий даврида шартномалар бўйича мажбуриятларни ижро этмаслик ҳолатлари мавжудми? (Агар бўлса, илтимос, сабабларни тавсифланг)
	

	Сўнгги 3 йилда судда кўрилган ишлар
	

	Қайта ташкил этиш, тугатиш ёки банкротлик тартиб-таомиллари амалга оширилмоқдами? 
	

	Мажбурий тақдим этиладиган ҳужжатлар рўйхати 
	

	Юридик шахсни давлат рўйхатидан ўтганлиги тўғрисидаги гувоҳнома
	

	Устав ҳужжатлари (Таъсис шартномаси / Низом / нотижорат ташкилотни ташкил этиш тўғрисидаги Низом)
	

	Ташкилот вакилининг ваколатларини тасдиқловчи ҳужжатлар
	

	Солиқ органида рўйхатдан ўтганлигини тасдиғи
	

	Ҳужжатлар топширилиш кунига қадар 10 календарь кундан эрта бўлмаган муддатда расмийлаштирилган солиқлар ва бюджетга бошқа мажбурий тўловлар бўйича қарздорликлар мавжуд эмаслигини тасдиқловчи ҳужжат
	

	Савдо маркасини кўрсатган ҳолда ишлаб чиқарувчи / дистрибютор (дилерлик) мақомини тасдиқловчи ҳужжатлар 
	

	Сертификатлар, шунингдек маҳсулотлар учун сертификатлар (сифат, мувофиқлик, келиб чиқиш, қиёслаш, калибрлаш ёки синов баёнлари, мувофиқлик тўғрисидаги декларациялар)
	

	Техник ҳужжатлар (техник шартлар, каталоглар, брошюралар, техник паспортлар, эксплуатация қилиш бўйича йўриқномалар ва шу кабилар ёки таклиф этилаётган товарларнинг тўлиқ ва батафсил тавсифини ўз ичига олган бошқа ҳужжатлар)
	

	Охирги 2 йил давомида молиявий ҳисобот (баланс, фойда ва зарар тўғрисидаги ҳисобот, пул воситалари ҳаракати тўғрисидаги ҳисобот, активлар тўғрисидаги ҳисобот) ёки ушбу ҳужжатлар чоп этилган маълумотлар расмий манбасига ҳавола.
	


	Талабгор маълумотлар тўлиқ ишончлилигини тасдиқлайди ва тақдим этилган барча маълумотлар учун жавобгарликни англайди.


Раҳбарнинг Ф.И.Ш. ва имзоси _______________

Бош бухгалтер (молия бўлими бошлиғи) Ф.И.Ш. ва имзоси ______________

Юрист Ф.И.Ш. ва имзоси ____________________
Муҳр ўрни 

